
[᭑᭘ 18B]

᭑᭘

ᬭᬄᬫᬸᬮᬫᬢᬢᬕᭀᬦ᭄᭞ᬭᬶᬂᬭᬚᬚᭀᬳᬦ᭄ᬲ᭄ᬬᬄᬧ᭄ᬭᬶ᭞ᬢᬸᬫᬸᬮᬶᬮᬯᬸᬢ᭄ᬫᬩᬸᬜ᭄ᬘᬶᬂ᭞ᬫᬳᬫ᭄ᬬᬦ᭄ᬳᬫ᭄ᬬᬦ᭄ᬲ᭄ᬬᬂᬤᬮᬸ᭞ᬤᬶᬚᬕᬢ᭄ᬧ᭄ᬭᬤᬦᬓᬶᬮᬢ᭄᭞ᬭᬶᬂᬭᬚᬚᭀᬳᬦ᭄ᬲ᭄ᬬᬄ

ᬧ᭄ᬭᬶ᭞ᬧᬥᬢᬺᬱ᭄ᬡᬵ᭞ᬭᬶᬂᬭᬚᬳᬶᬦ᭄ᬤ᭄ᬭᬩᬸᬫᬬ᭟ᬲᬸᬩᬲᬸᬳᬸᬤ᭄ᬧᬩᬸᬜ᭄ᬘᬶᬗᬦ᭄᭞ᬳᬶᬦ᭄ᬤ᭄ᬭᬩᬸᬫᬬᬦᬾᬚᬦᬶ᭞ᬧᬗᬸᬘᬧᬾᬳᬮᬸᬲ᭄ᬩᬦ᭄ᬩᬦ᭄᭞ᬭᬶᬂᬭᬚᬚᭀᬳᬦ᭄ᬲ᭄ᬬᬄᬧ᭄ᬭᬶ᭞

ᬢᬶᬢ᭄ᬬᬂᬦ᭄ᬤᬯᭂᬕᬂᬭᬶᬂᬩᭂᬮᬶ᭞ᬲᬫ᭄ᬧᬸᬦ᭄ᬩᭂᬮᬶᬲᬮᬶᬢ᭄ᬓᬬᬸᬦ᭄᭞ᬢᬶᬢ᭄ᬬᬂᬧᬘᬂᬫᭂᬥᭂᬓ᭄ᬳᬶᬤ᭞ᬫᬭᬶᬂᬫᬳᬵᬭᬵᬚᬰᬓ᭄ᬢᬶ᭞ᬫᬗ᭄ᬤᬲᬶᬤ᭄ᬥ᭞ᬓᬤᬶᬦᬾᬲᬤ᭄ᬬᬬᬂᬢᬶᬢ᭄ᬬᬂ᭟ᬦᬶᬫ᭄ᬩᬮ᭄ᬗᬸᬘᬵ

ᬧ᭄ᬳᬮᬸᬲ᭄ᬩᬦ᭄ᬩᬦ᭄᭞ᬭᬚᬚᭀᬳᬦ᭄ᬲ᭄ᬬᬄᬧ᭄ᬭᬶ᭞ᬬᬦᬧᬘᬂᬫᬧᬋᬓ᭄ᬳᬶᬤ᭞ᬰ᭄ᬭᬶᬫᬳᬭᬵᬚᬰᬓ᭄ᬢᬶ᭞ᬧᬸᬦᬶᬓᬳᬤᬶᬬᬵᬫ᭄ᬩᬶᬮ᭄᭞ᬯᬾᬦ᭄ᬢᭂᬦ᭄ᬦ᭄ᬤ᭄ᬭᬸᬯᬾᬦ᭄ᬢᬶᬢ᭄ᬬᬂᬭᬢᬸ᭞ᬕᬸᬮᬶᬕᬓᬰ

[᭑᭙ 19A]

᭑᭙

ᬓ᭄ᬢᬶᬬᬦ᭄᭞ᬳᬗ᭄ᬕᬾᬦ᭄ᬢᬡ᭄ᬥᬘᬶᬭᬶᬦ᭄ᬚᬢᬶ᭞ᬢᬶᬢ᭄ᬬᬂᬦᬸᬮᬸᬲ᭄᭞ᬧᬶᬢᬺᬱ᭄ᬡᬵᬩᬸᬓᬫᬜᬫ᭟ᬤᬤᭀᬲ᭄ᬳᬗ᭄ᬕᬾᬦ᭄ᬗᬸᬭᬶᬧ᭄ᬚᬦ᭄ᬫ᭞ᬕᬸᬮᬶᬕᬦᬾᬓᬺᬫ᭄ᬭᬭᬶᬲ᭄᭞ᬲᬮᬸᬯᬶᬭᬶᬂᬫᬳᭀᬫ᭄ᬩᬓᬦ᭄

᭞ᬢᭀᬬᬦᬾᬳᬗ᭄ᬕᬾᬦ᭄ᬜᬶᬭᬢᬶᬦ᭄᭞ᬲᬧᬸᬦᬶᬓᬵᬧᬶᬲᬦ᭄ᬳᬤᬶ᭞ᬬᬦ᭄ᬲᬫ᭄ᬧᬸᬦ᭄ᬬᬓᬶᬦᬶᬦ᭄ᬳᬯᬸ᭞ᬬᬦ᭄ᬳᬤᬶᬫᬗ᭄ᬕᬶᬄᬩᬜ᭄ᬘᬡᬵ᭞ᬳᬾᬜ᭄ᬘᭂᬧᬂᬢᬶᬢ᭄ᬬᬂᬭᬶᬂᬋᬤ᭄ᬥᬶ᭞ᬕ᭄ᬮᬶᬲ᭄ᬭᬯᬸᬄ᭞ᬢᬶᬢ᭄ᬬᬂ

ᬚᬕ᭄ᬚᬕᬶᬦ᭄ᬳᬶᬤᬾᬯᬵ᭟ᬓᬮᬶᬄᬯᬾᬦ᭄ᬢᭂᬦ᭄ᬤ᭄ᬭᬸᬯᬾᬦ᭄ᬢᬶᬢ᭄ᬬᬂ᭞ᬧᬸᬦᬶᬓᬶᬧᬦᬳᬾᬳᬫ᭄ᬩᬶᬮ᭄᭞ᬲᬧᬓᬬᬸᬦ᭄ᬫᬜᬶᬤᬬᬂ᭞ᬬᬦ᭄ᬯᬦ᭄ᬢᬄᬳᬤᬶᬫᬫᬃᬕ᭄ᬕᬶ᭞ᬲᬳᭂᬤᭀᬄᬳᭂᬤᭀᬄᬫᬫᬃ

ᬕ᭄ᬕᬶ᭞ᬬᬤᬶᬦ᭄ᬫᬃᬕ᭄ᬕᬶᬬᬦ᭄ᬳᬦᬯᬸᬦ᭄᭞ᬧᬦᬳᬾᬭᬭᬶᬲ᭄ᬧᭂᬦ᭄ᬢᬗᬂ᭞ᬓᬦ᭄ᬤᬧ᭄ᬜᬶᬤᬬᬂᬧ᭄ᬭᬧ᭄ᬢᬶ᭞ᬕ᭄ᬮᬶᬲ᭄ᬲᬫ᭄ᬧᬸᬦ᭄᭞ᬳᬶᬦ᭄ᬤ᭄ᬭᬩᬸᬫᬬᬫᬦᬗ᭄ᬕᬧ᭄᭟ᬲᬫ᭄ᬧᬸᬦᬾᬲᬫᬶᬓᬢ᭄ᬭᬶᬫ᭞ᬧᬥᬵᬲ

